
'n Boek om te besit

Pro-Pent-2002

Pro Pent-2002 vind vanaf 30 Augustus tot 2 September 2002 by die Universiteit van Pretoria se konferensielokaal in Hammanskraal plaas. Dit is 'n voormalige Katolieke kollege waar priesters jare lank opgelei is en wat die Universiteit 'n paar jaar gelede gekoop en in 'n konferensiesentrum omskep het. By hierdie geleentheid sal 'n aantal referate gelewer en indringend oor die Pentateugnavorsing gesels word. Van die referate sal gepubliseer word, maar 'n verslag daaroor sal ook in die gereelde aflewerings van die 'Ou Testament Nuusbrief' verskyn. 

Die tema van vanjaar se seminaar is, ‘Ethics of Deuteronomy in the context of the Pentateuch’, en ons is besonder bevoorreg om die volgende buitelandse besoekers by ons te hê: Eckart Otto, John Van Seters, Aaron Schart en Michael Weigl. Hieronder word enkele aspekte van eersgenoemde twee geleerdes se Pentateugbeskouing weergegee.

boontoe
Doel van Pro Pent 

Primo, die versterking en uitbreiding van die bestaande westerse eksegetiese tradisie (soos veral in die Ou-Testamentiese wetenskap weerspieël) in Suid-Afrika, en secundo, om die hoofgedagtes van die Pentateugondersoek na die Afrikagemeenskap (in die wydste sin van die woord) te dissemineer. Jare lank bestaan daar reeds 'n sterk westerse Bybelwetenskap in Suid-Afrika. Dit is oor 'n lang tyd gevorm, is uit verskillende bronne gevoed en het mettergaan die dominante benadering tot die Ou Testament en die Pentateug geword. Hierdie wetenskapstradisie is belangrik vir die hedendaagse Suid-Afrika. Dus, in plaas daarvan om hierdie wetenskapstradisie te vernietig, moet dit eerder ten behoewe van die hele Suid-Afrikaanse akademiese gemeenskap gekoester en gekultiveer word; moet die eiesoortige gestalte van die westerse Bybelwetenskap in Suid-Afrika eerder uitgebou word. En dit is presies wat Pro Pent wil doen. Uiteraard tot voordeel van almal. 

boontoe
Van Seters en die Jahwis 

Van Seters het 'n nuwe Jahwis geskep. Aan die begin van die sewentigerjare het 'n paar geleerdes beweer dat die Jahwis later geplaas moes word.
 Tot op daardie stadium was daar 'n baie breë konsensus: J was ouer as D en die DtrG, en D/DtrG het J geken.
 Vir Van Seters was die Jahwis 'n Judese geleerde, of liewer 'n historikus en teoloog, wat onder die ballinge in Babilonië geleef het. Hierdie Jahwis was 'n kreatiewe en onafhanklike skrywer wat 'n eie geskiedswerk wou geskryf het. Met behulp van die DtrG (Deuteronimistiese Geskiedswerk) as belangrike bron het hy 'n werk geskryf wat vanaf die skepping tot die dood van Moses gestrek het. Hiermee wou die Jahwis 'n proloog tot die DtrG verskaf en die DtrG ook bepaalde punte korrigeer. 'n Mens sien dit byvoorbeeld in die beloftes aan die vaders: volgens D/DtrG was die ‘vaders’ die geslag van die uittog terwyl dit in die Jahwis na die aartsvaders in Genesis (Abraham, Isak, Jakob) verwys: ‘J was responsible for making a shift in the promises to the fathers from the exodus generation, as in D/Dtr, to that of the patriarchs, Abraham, Isaac, and Jacob’.
 Nog 'n voorbeeld van die J se latere aktiwiteit is die landbelofte: die landbelofte in die J was 'n later ontwikkeling as dié in Deuteronomium.
 Kort saamgevat: Die Jahwis was dus post-Deuteronomium: ‘A(n) approach that grew out of my own work ... is to view die J (non-P) composition of the Pentateuch as later than Deuteronomy and DtrH’. Die nie-P (J) het nie as aparte korpus bestaan nie, maar was 'n ‘aanvulling’ tot die DtrG. P se uitbreiding was ook net 'n verbreding van (of aanvulling tot) die hele geskiedenis: ‘P’s expansion of the Tetrateuch was therefore an expansion of the total history’.
  

boontoe
Die Jahwis en Abraham 

Ter illustrasie van die Jahwis se werk let ons baie kortliks op sy Abrahamsverhaal. Van Seters se verstaan van geskiedenis kan ons ook help om die Jahwis te begryp. In sy werk oor historiografie in die Ou Nabye Ooste en die Ou Testament het hy 'n definisie van Johannes Huizinga besonder handig gevind: ‘History is the intellectual form in which a civilization renders account to itself of its past’.
 Hieruit blyk 'n paar belangrike sake: in, deur en met geskiedskrywing is 'n groep of volk met homself besig; geskiedskrywing is 'n poging om sigself te verstaan; dit is nie primêr op feitelike korrektheid gerig nie, maar op begrip van die verlede en die hede.
 Die Jahwis het ook tydens die ballingskap met die probleme van sy tyd geworstel en in sy werk kan 'n mens dit ook raaksien.  J het sy verhaal so vertel dat Israel 'n nuwe identiteit kon ontwikkel en nuwe hoop vir die toekoms kon skep. Om sy verhaal te vertel, het hy sekere bestaande materiaal gebruik. Soos alle skrywers omvorm hy dit toe op so 'n manier dat dit sy ‘teologie’ kon pas. 

boontoe
Watter materiaal het die Jahwis vir sy Abrahamsverhaal gebruik? Volgens Van Seters het die Jahwis ten minste oor 'n paar volksverhaaltjies (of pre-Jahwis-materiaal) oor Abraham tot sy beskikking gehad. Waarskynlik was dit die volgende:

· Genesis 12:10-20: Dit was 'n klein volksverhaaltjie aangaande Abraham en sy reis na Egipte. Die rede waarom hy die reis onderneem, was hongersnood. Omdat hy bang was dat hulle sy mooi vrou sou raaksien, hom sou doodmaak en haar in die koning se harem  sou plaas, het Abraham 'n leuen bedink. Hy sou die Egiptenaars mislei deur te sê dat dit sy suster was. Sy plan werk en Abraham word met vele besittings beloon. Toe ellende die farao tref, is Abraham saam met sy vrou weggestuur. Gelukkig vir hom kon Abraham al die besittings hou. 

· Genesis 16:1-12:  In hierdie gedeelte word die verhaal van 'n onvrugbare vrou (Sara) vertel. Uit moedeloosheid en ooreenkomstig destydse gebruik, gee sy toe haar slavin, Hagar, aan haar man, Abraham. Deur die slavin moes Abraham se nageslag gebou word. Groot spanning ontstaan tussen die vrouens en Hagar besluit om weg te loop. 'n Engel ontmoet haar langs die pad en beloof haar 'n kind, Ismael, wat die vader van die Arabiere sou wees. 

· Genesis 18:1a,10-14: Dit vertel van 'n belofte aan 'n bejaarde vrou (Sara) wat op haar oudag geboorte sou skenk. Alhoewel sy by die aanhoor van die belofte begin lag het, het sy nogtans 'n kind in die wêreld gebring en hom ‘Isak’ (‘lag’) genoem. 

· Hierdie drie verhale het dus deel uitgemaak van 'n vroeë voor-eksiliese versameling oor die voorvader genaamd ‘Abraham’. In hierdie voor-ballingskapse fase onderskei Van Seters nog iets: die herinterpretasie van Genesis 12:10-20. Dit gebeur in Genesis 20:1-17. Die verhaal van Genesis 12:10-20 word oorgeneem en geherinterpreteer. Abraham besoek nou Gerar, weereens word sy vrou in die harem opgeneem en weereens word Abraham se planne aan die kaak gestel. Hierdie ‘voor-Jahwistiese-skrywer' het die oorspronklike verhaal (Gen 12:10-20) omgewerk om Abraham ‘meer moreel’ uit die stryd te laat tree (vgl hieronder).

boontoe
Die Jahwis begin toe sy verhaal te skryf

Met behulp van hierdie voor-eskiliese verhale asook ander materiaal het die Jahwis toe sy eie verhaal geskryf. Interessant is die manier waarop hy dit gedoen het. Hy het sekere tegnieke aangewend om sy stof te orden en gestalte daaraan te gee. Daar is veral drie:

· Genealogieë: Deur middel van hierdie tegniek het hy daarin geslaag om kort en kragtig die geskiedenis van vier geslagte te beskryf: die van Abraham, Isak, Jakob (Israel) en die twaalf seuns van Jakob (die twaalf stamme van Israel). 

· Reisberigte: Op hierdie manier kon hy die aartsvaders oor 'n groot gebied laat beweeg en hulle terselfdertyd aan bepaalde heiligdomme bind. In die proses word 'n groot gebied beslaan: Abraham kom uit Ur en bereik via Haran Kanaän; dan reis hy na Egipte en keer weer terug; nadat Lot hom verlaat het, trek hy deur die hele land; voortdurend klink plekke soos Sigem, Bet-El, ensomeer. 

· Beloftes: Dit is die belangrikste tegniek aan die hand waarvan die Jahwis sy stof wou bind. In die aartsvaderverhale kry ons die beloftes op die volgende plekke: 12:1-3,7; 13:14-17; 15; 18:17-18; 22:15-18; (26:3-5, 24; 28:13-15; 32:13; 46:1-4). Al die beloftes handel veral oor 'n groot nageslag en land. Dit loop soos 'n goue draad deur die verhale en word op beslissende momente in die Abrahamsverhaal vermeld. 

· Met behulp van hierdie tegnieke en die bestaande volksverhaaltjies het die Jahwis sy gedeeltes bygevoeg: 11:28-31: 'n genealogie, 'n reisberig en belangrike inligting; 12:1-9*: 'n reisberig wat vertel hoe Abraham in Kanaän gekom het; 13:1-18 die skeiding tussen Abraham en Lot; 18:1-19:38: die Lotverhaal word voortgesit, drie manne besoek die familie Abraham, daar word beloof dat Sara 'n kind in die wêreld sou bring, Abraham tree vir Sodom en Gemorra in, die verwoesting van Sodom, die gedeelte eindig met 'n vernederende opmerking oor die ontstaan van die Moabiete en die Ammoniete; 21:1-34: Isak word gebore, en Hagar en Ismael moet vertrek; 22:1-24: Abraham se geloof word beproef en dit sluit met 'n geslagsregister; 23:1-1-20: Sara se dood en begrafnis (aan die einde is daar slegs grafgrond); 24:1-67: Rebekka word as bruid vir Isak gaan haal; Goddelike leiding as antwoord op gebed.

boontoe
Die Jahwis se nuwe boodskap

Die Jahwis het hom teenoor Deuteronomium gestel. Volgens laasgenoemde was die heil voorwaardelik: Israel sou die heil slegs ervaar indien hulle getrou was. Die Jahwis het dinge egter omgekeer deur die ‘voorwaardelikheid’ van Deuteronomium te verander. In Genesis 15:7 word daar byvoorbeeld gesê: ‘Ek is Jahwe wat jou uit Ur van die Chaldeërs gelei het om jou hierdie land as besitting te gee’ (15:7). Dit is Deuteronomiumtaal wat hy ‘omgekeer’ het. In Deuteronomium sou dit soos volg lui: ‘Ek is Jahwe wat jou uit Egipteland gelei het om jou hierdie land as besitting te gee’. In hierdie proses ‘the patriarchal tradition has replaced the exodus tradition, as the basis of the deity’s gift of the land’.
 Aan Abraham beloof Jahwe onvoorwaardelik dat Hy die land aan sy nageslag sal gee. Op hierdie manier word die voorwaardelikheid van die Deuteronomiumbelofte omvergekeer. Anders as by Deuteronomium word die verantwoordelikheid as ‘t ware op Jahwe geplaas om die beloftes te laat realiseer en nie andersom nie. Vir die ballingskapse gemeente was dit die troos dat Jahwe (te midde van hulle eie ontrouheid) self oor die vervulling van die belofte waak.  

Hierdie beloftes is telkens aan elke aartsvader herhaal sodat Jahwe ‘ die God van Abraham, Isak en Jakob’ geword het. Op hierdie manier ‘the Yahwist fashions a new identity for Israel, which is chosen not primarily through the exodus, as in D, but through the call of Abraham and the covenant with the forefathers’.
 (jler)
boontoe
Eckart Otto se teorie

Tydens Pro Pent 2001 het ons die teorie van Eckart Otto met groot vrug gebruik. In 'n vorige nuusbrief en in die NGTT is meer breedvoerig daaroor geskryf, maar op versoek word enkele hoofpunte baie kortliks herhaal: 

· Anders as Van Seters begin Otto sy verhaal by Deuteronomium. Uiteraard speel Deuteronomium 'n sleutelrol in Otto se opvatting oor die Pentateug (en ook die Heksateug) se ontstaan en groei. Alle Pentateugondersoek moet volgens hom by Deuteronomium begin. Deuteronomium is die wieg van die Pentateug (en die Heksateug). Otto beskuldig dan ook die huidige Pentateugstudie van ‘Deuteronomiumsvergessenheit’.
 Kennis van Deuteronomium se ontstaan, is onontbeerlik vir die verstaan van die Pentateug. Dit is die Archimedespunt van alle Pentateugondersoek.

· Alles het vir Otto by 'n gebeurtenis in die sewende eeu voor Christus begin. Dit was 'n daad van verset teen die neo-Assiriese politieke magsbruik en die naklanke daarvan verneem ons nog volgens Otto in Deuteronomium 13:2a,3a,3b,4a,6a,7a,7b,9a,10a (vgl hierbo).
 In die hierdie versetbeweging moet ons die begin van die Pentateug soek. Ons kan die redaksieproses tot die finale (Pentateugredaksie) soos volg beskryf:
  

· Eers was daar 'n laat-voor-eksiliese hervormingsprogram (Dt 6:4ev; 12:13-28:44*). Soos ons hierbo gesien het, was dit 'n reaksie teen die neo-Assiriese oorheersing. Volgens die teologie van hierdie laat-voor-eksiliese hervormingsprogram (Dt 6:4ev; 12:13-28:44*) is skerp kritiek teen die neo-Assiriese heerskappy uitspreek.
  
boontoe 

· Bogenoemde laat-voor-eksiliese hervormingsprogram (Dt 6:4ev; 12:13-28:44*) is mettergaan deur twee Deuteronomistiese redaksies (DtrD en DtrL) herbewerk. Die een redaksie het tydens die ballingskap ontstaan en ons vind dit in Deuteronomium 5; 9-10; 12-26*. Hierdie eerste Deuteronomistiese bewerking (5; 9-10; 12-26*) noem Otto ‘DtrD’. Hierdie DtrD het die laat-voor-eksiliese hervormingsprogram (Dt 6:4vv; 12:13-28:44*) tot 'n Mosesrede omvorm (Dt 5; 9-10*) wat by Horeb, die berg van God, afspeel en waartydens die dekaloog en Deuteronomium (die wette in Dt 12-26*) gegee is. Volgens DtrD moes die ballinge ‘reg’ leef deur die dekaloog uit te leef.
 
boontoe 

· Gedurende die na-ballingskapse tyd wou DtrL (Dt 1-3*;29-30*), die tweede Deuteronomistiese redaksie, 'n baie belangrike vraag beantwoord: Hoe kon die nuwe Israel (die gemeenskap na die ballingskap) verseker dat 'n vernietigende ramp soos die ballingskap hulle nooit weer sou tref nie? DtrL het DtrD behou, maar dit tegelykertyd met ander gedeeltes omraam. Anders gestel: hy verleen 'n totaal ander betekenis aan die werk van DtrD (Dt 5; 9-10* Dt 12-26*) deur dit met Deuteronomium 1-3* en 29-30* te omraam en met die boek Josua te verbind. Wat kon hulle doen om so 'n katastrofe te vermy? Hou vas aan Deuteronomium (12-26)! Dit sou lewe verseker en nog 'n ballingskap voorkom.
 

boontoe 

· Die teologiese denke en begrippe van DtrD en DtrL het 'n groot invloed op die ontstaan van die Heksateug en die Pentateug gehad. Anders gestel: albei het uit Deuteronomium  gegroei. Of soos Otto dit stel: ‘Das Deuteronomium ist die Wiege des Pentateuch, und in diesem Sinne ist von Deuteronomium als “Konstitionsbuch” der restaurierten Gemeinde des nachexilischen Israel zu sprechen’.
 Uit bogenoemde het die die Heksateug en Pentateug gestalte gekry. In die teologie van die Heksateugredaksie (HexRed) het ‘land’ sentraal gestaan. Dit was die eintlike heilsgawe van Jahwe.
 

· Volgens die Pentateugredaksie (PentRed) staan die Tora (Pentateug) sentraal. Teenoor die Heksateugredaksie (HexRed) se klem op land word die Tora gestel’.
 Uiteindelik het die Pentateugredaksie ‘gewen’.

· Die werk van Eckart Otto dwing ons ook om anders oor die Deuteronomistiese Geskiedswerk (DtrG) te dink: die Deuteronomis word nou tot DtrD en DtrL beperk; iets is slegs Deuteronomisties wanneer dit die taal en teologie van DtrD en DtrL vertoon.

· Die waarde van Otto se teorie is dat dit Pentateugteorie en etiek, die historiese konteks en destydse etiese vrae probeer integreer. Elke redaksiefase in die ontstaan van die Pentateug kan 'n mens aan 'n bepaalde etiese vraag of probleem koppel. 'n Voorbeeld is Israel se bogenoemde konfrontasie met neo-Assisriese invloed gedurende die sewende eeu voor Christus.
 Teenoor die Assiriese politiek is 'n teenkonsep ontwikkel. En in hierdie daad van verset moet die begin van Deuteronomium en die Pentateug gesoek word.
 Uit hierdie gebeurtenis vloei gevolglik allerlei ‘etiese vrae’ oor die verhouding tussen godsdiens en gemeenskap, die aard van verset, die aard van Israel se geloof in Jahwe, die kerk se houding teenoor staatsmag en nog ander sake voort. (jler)
boontoe
Pro-Pent-program

          

Vrydag, 30 Augustus 2002


	Tyd
	Aktiwiteit
	Persoon

	10h00
	Bymekaarkom

Nesskop
	

	10h30-11h00
	Opening 

Kenmekaar
	

	
	Voorsitter vir oggendsessie
	Andries Breytenbach

	11h00-12h15
	Lesing 1 

Deuteronomy and the Covenant Code
	Eckart Otto

	12h30-14h30
	Ete

Skakeling

Middagrus
	

	
	Voorsitter vir middagsessie
	Sakkie Spangenberg

	14h30-15h45
	Lesing 2 

Deuteronomy and the Covenant Code 
	John van Seters

	15h45-16h15
	Tee
	

	16h15-17h00
	Bespreking van lesings 1 & 2
	Almal

	17h05-17h40
	Kortlesing 1

The ‘ecumenical Abraham’ and Deuteronomy.
	Jurie le Roux

	18h00-23h00
	Braai

Gesellige verkeer
	


boontoe
Saterdag, 31 Augustus 2002

	Tyd 
	Aktiwiteit
	Persoon 

	8h45
	Opening
	

	
	Voorsitter vir oggendsessie 

	Fanie Snyman

	9h00-10h15
	Lesing 3

The prophetic interpretation of the commandment of the sabath with reference to Mark 2.
	Aaron Schart

	10h15-10h45
	Tee
	

	10h45-11h20
	Kortlesing 2

Honor your ancestors - Dt 5:16 in an African 

Context.
	Hendrik Bosman

	11h25-12h00
	Kortlesing 3
Joshua 10: A literary critical analysis 
	Andries Breytenbach

	12h05-12h40
	Kortlesing 4
Old Testament Studies and Africa
	Hillary Nyika

	12h40-14h30
	Ete

Skakeling

Middagrus 
	

	
	Voorsitter vir middagsessie 
	Michael Weigl

	14h30-15h05
	Kortlesing 5
Deuteronomy 14 and Leviticus 11
	Piet Venter

	15h10-15h40
	Kortlesing 6
Springs and wells in the Pentateuch 
	Frances Klopper

	15h40-16h15
	Tea
	

	16h15-16h50
	Kortlesing 7
The Pentateuch in Africa
	Nupanga Weanzana

	16h55-17h30
	Kortlesing 8

Three slave codes (Ex 21:1-6, Lev 25:35-55; Deut 15:12-18) – comparative notes. 
	Christo Lombaard

	18h00-23h00
	Braai

Gesellige verkeer
	


boontoe
Sondag, 1 September 2002 

	Tyd 
	Aktiwiteit
	Persoon 

	
	Voorsitter vir oggendsessie 
	Piet Venter

	8h30-9h45
	Informele gesprek met John Van Seters oor John Van Seters
	Almal 

	9h50-10h25
	Kortlesing 9

Deuteronomy 15 and poverty in the Pentateuch.
	Eben Scheffler

	10h25-11h00
	Tee
	

	11h00-11h35
	Kortlesing 10

Psalm 72 
	Dirk Human

	11h40-12h25
	Kortlesing 11

JHWH MLK - A South African journey
	Deon Snyman

	12h30-15h30
	Ete

Skakeling

Uitstappie
	

	15h30-16h00
	Tee
	

	
	Voorsitter vir middagsessie 
	Fanie Cronje

	16h00-17h15
	Informele gesprek met Eckart Otto oor Max Weber.
	Almal 

	17h20-18h10
	Informele gesprek oor die verlede, hede en toekoms van die Ou-Testamentiese wetenskap in Suid-Afrika. 
	Sakkie Spangenberg, Fanie Snyman, Edward Lebaka

	18h15-23h00
	Braai

Gesellige verkeer
	


boontoe
Maandag, 2 September 2002

	Tyd  
	Aktiwiteit
	Persoon

	
	Voorsitter vir oggendsessie 
	Alphonso Groenewald

	8h30-9h30
	Paneeldiskussie oor: Deuteronomium tussen Pentateug en Deuteronomistiese Geskiedenis.
	Eckart Otto, John van Seters. (15 min elke)

	9h30-10h30
	Volgende vergaderings van Pro Pent

Afsluiting

Pak 
	Almal

	10h30
	Tee
	


boontoe
'n Boek om te besit

Titel: The Pentateuch. A social-science commentary.

Outeur: John Van Seters  

Datum: 1999 

Uitgewer: Sheffield Academic Press

Waar kan dit gekoop word: Protea Boekhuis, Posbus 35110, Menlopark, Pretoria 0102, Suid-Afrika. E-posadres: protea@intekom.co.za
Hierdie boek doen ten minste twee dinge: dit bied 'n baie goeie inleiding tot die Pentateugnavorsing, maar veskaf ook insig in Van Seters se eie denke oor die Pentateug. In dié boek het ons een van die belangrikste kenners van die Pentateug aan die woord. Alles word met soveel insig en begrip aangebied dat dit 'n onontbeerlike werk vir enige student van die Pentateug is. 

Van Seters begin met 'n geheeloorsig oor die inhoud van die Pentateug asook die probleme daaraan verbonde. Baie interessant is sy kernagtige weergawe van die histories-kritiese ondersoek van die Pentateug. Baie kernagtig is die standpunte van De Wette, Graf, Wellhausen, en andere bespreek. Interessant is sy bespreking van die probleme in verband met die tradisionele bronne (J,E,D,P): hy verwys na die datering van die Jahwis (in die vroeë koningstyd), die problematiese bestaan of nie-bestaan van die fragmentaries E, die begin en die einde van P, ensovoorts.

Van Seters het hom ook teen die bronnehipotese verset. Hy sou self vir 'n aanvullingshipotese kies. Eersgenoemde se grootste swakheid was die onvermoë om die rol van 'n eindredaktor te omskryf: ‘The redactor seems merely to serve the literary critic as a “deus ex machina”, solving problems that arise in the Documentary Hypothesis that cannot be explained any other way’ (41). Baie belangrik is sy kritiek op die tradisie-historiese metode van Von Rad en Noth asook die Albrightskool (45-57). Insiggewend is ook sy weergawe van die nuwere ontwikkelings sedert 1975. Van Seters het ook sy eie denke in hierdie gedeelte bespreek.

boontoe
Die belangrikste deel van die boek is Van Seters se eie weergawe van die ontstaan van die Pentateug. Hy noem sy werkswyse die ‘Nuwe Aanvullingsmodel’ (‘New Supplementary Model’). Hy onderskei drie bronne of literêre strata (lae) in die Pentateug. In die Tetrateug (Genesis tot Numeri) is daar die Jahwis (of nie-P) en P, en dan is daar ook nog D (Deuteronomium, wat 'n aparte bron of stratum in die Pentateug is). Hy het nie die bestaan van E aanvaar nie. D was die oudste bron of literêre stratum en dan het J en P gevolg. Hy praat dan van D, J en P (anders as die tradisionele J,E,D,P). 

Dit is die moeite werd om die Van Seters se verstaan van die Deuteronomium, die Jahwis en die Priesterskrywer te lees. Kort en kernagtig het hy sy denke saamgevat. Vir hom is Deuteronomium die sleutel tot die verstaan van die Pentateug. J en P kry slegs in relasie tot Deuteronomium betekenis. Oor D se ontstaan, kan 'n mens veel sê, maar volgens Van Seters is dele daarvan ten minste voor-eksilies. Ten opsigte van die verbondstaal het hy gesê: ‘The development of the covenantal concepts of Deuteronomy best fits the social and historical conditions of the late monarchy period and not those of the exile’ (101). Hierbo het ons al na die Jahwis se datering in die ballingskap verwys. Van Seters het P weer in die Persiese tyd geplaas (180).

Hierdie werk is 'n uitstekende samevatting van Van Seters se denke oor die Pentateug en dit is boonop baie toeganklik. (jler)

boontoe
Opregte Ou-Testamentiese groete

Jurie le Roux

jleroux1@mweb.co.za  

